
INFORMACIONI I STANDARDIZUAR PARAKONTRAKTOR PËR KARTËN E KREDITIT

Emri dhe detajet e kontaktit të bankës

Banka Banka Jet Sh.A
Adresa Rruga Skerdilajd Llagami, Lake Park Central, Godina D, Kati 4, Tiranë - Shqipëri
Numri i Telefonit (*) +35544507777
Adresa e postës
elektronike (*)

info@jet.bank

Adresa e web-it: https://jet.bank

(*) Ky informacion është opsional për Bankën.

Përshkrimi i karakteristikave kryesore të produkteve të kredisë

Teksti prezantues

Ky dokument përbën informacion parakontraktor të standardizuar, i dhënë në përpu-
thje me Rregulloren nr. 48, datë 01.07.2015 “Për kredinë konsumatore dhe kredinë
hipotekare”, dhe nuk përbën një ofertë kontraktore detyruese për Bankën.
Shifrat dhe kushtet e paraqitura bazohen në informacionin e dhënë nga aplikuesi dhe
në kushtet aktuale të tregut në momentin e përgatitjes së këtij dokumenti. Ato mund
të ndryshojnë përpara lidhjes së kontratës, nëse ndryshojnë kushtet e tregut ose in-
formacioni i deklaruar nga aplikuesi.
Dhënia e këtij informacioni nuk krijon detyrim për Bankën për të miratuar ose disbur-
suar kredinë.

Lloji i kredisë

Karta e Kreditit është një linjë kredie qarkulluese (revolving), e cila vihet në dispozici-
on të konsumatorit deri në një limit të miratuar nga Banka. Konsumatori mund të për-
dorë fondet pjesërisht ose plotësisht dhe të rimbursojë shumën e përdorur sipas ku-
shteve të kontratës.
Karta e Kreditit u ofrohet individëve me të ardhura të verifikueshme për përdorim pe-
rsonal (jo për qëllime biznesi).
Miratimi i limitit kreditor bazohet në vlerësimin e aftësisë paguese të aplikuesit, anali-
zën e të ardhurave dhe shpenzimeve, si dhe në historikun kreditor, në përputhje me
legjislacionin dhe politikat e kreditimit të Bankës.

Shuma totale e kredisë
(Limiti i Kartës)
Kjo është shuma maksi-
male e fondeve që vihet
në dispozicion të konsu-
matorit sipas kontratës
së kartës së kreditit

1,000,000 LEK

Kushtet që rregullojnë
tërheqjen e fondeve
(Nënkupton si dhe kur
do merren paratë)

Si kusht për aktivizimin e Kartës së Kreditit, konsumatori duhet të ketë një llogari rrje-
dhëse pranë Bankës Jet, e cila shërben për lidhjen e Kartës dhe për realizimin e pa-
gesave të detyrimeve mujore.
Karta e Kreditit i vë në dispozicion konsumatorit një limit kreditor të miratuar nga Ba-
nka. Fondet nuk disbursohen njëherësh, por bëhen të disponueshme për përdorim
në masën e shumës së përdorur, nëpërmjet pagesave në POS, transaksioneve onli-
ne, tërheqjeve në ATM ose transfertave, sipas kushteve të kontratës.
Ripagimi i shumave të përdorura realizohet përmes transferimit të fondeve nga lloga-
ria e klientit në Llogarinë e Kartës, sipas detyrimit minimal mujor ose në shumën e
plotë të detyrimit.

Kohëzgjatja e kontratës
së Kartës së Kreditit

36 muaj
Në përfundim të këtij afati, kontrata rinovohet automatikisht për të njëjtën periudhë,
përveç rastit kur njëra palë njofton zgjidhjen e saj në përputhje me kushtet e kontra-
tës.

Këstet dhe mënyra se si
do të shlyhen këstet

Konsumatori është i detyruar të kryejë çdo muaj një pagesë minimale të detyruesh-
me, e cila përllogaritet si shumë:
• 5% e vlerës së transaksioneve të kryera gjatë muajit të mëparshëm; dhe
• 100% të komisioneve, tarifave, interesave dhe çdo detyrimi tjetër të aplikuar gjatë

periudhës përkatëse.
Konsumatori mund të shlyejë çdo muaj shumën minimale të detyrueshme ose shu-
mën e plotë të detyrimit.
Detyrimi mujor paguhet deri në datën e përcaktuar në faturën mujore të Kartës.

Shuma totale që konsu-
matori do të ketë për të
paguar
(Nënkupton shumën e
fondeve të mundshme
për t’u marrë hua, plus
interesat dhe kostot e
mundshme që lidhen
me kartën e kreditit)

Në rastin e Kartës së Kreditit, shuma totale që konsumatori do të paguajë nuk mund
të përcaktohet paraprakisht, pasi varet nga:
• shuma e përdorur nga limiti i Kartës;
• kohëzgjatja e përdorimit të shumës së papaguar;
• normat e interesit dhe komisionet e aplikueshme sipas kontratës.

Konsumatori paguan shumën e përdorur nga limiti i Kartës, interesin e përllogaritur
mbi shumën e detyrimit të papaguar dhe çdo komision apo tarifë të aplikueshme, në
përputhje me kushtet kontraktore.

Rreziku i kursit të këmbi-
mit dhe e drejta e kon-
vertimit

Në rast se Karta e Kreditit është lëshuar në një monedhë të ndryshme nga ajo në të
cilën konsumatori gjeneron të ardhurat, Banka do të njoftojë konsumatorin nëpërm-
jet një mjeti të qëndrueshëm komunikimi nëse, si rezultat i ndryshimeve në kursin e
këmbimit, kundërvlera në monedhën e të ardhurave e detyrimit të papaguar ose e
pagesës minimale mujore rritet me më shumë se 20% krahasuar me vlerën që do të
rezultonte nga aplikimi i kursit të këmbimit në datën e lidhjes së kontratës.
Njoftimi do të përmbajë informacion mbi:
• përqindjen e rritjes së detyrimit ose pagesës minimale;
• ndikimin në detyrimin e papaguar;
• të drejtën e konsumatorit për të kërkuar konvertimin e Kartës në monedhën në të

cilën ai gjeneron të ardhurat.
Konsumatori ka të drejtë të kërkojë konvertimin e monedhës së Kartës së Kreditit, në
përputhje me legjislacionin në fuqi dhe kushtet e kontratës.
Konvertimi realizohet:
• me kursin zyrtar të Bankës në datën e konvertimit;
• pas rivlerësimit të aftësisë paguese në monedhën e re;
• në përputhje me politikat e kreditimit të Bankës dhe aktet rregullatore në fuqi.

Garanci/siguri të nevoj-
shme Nuk kërkohet kolateral.

Kostoja e Kredisë

Norma e interesit të kre-
disë që do të aplikohet
në kontratën e kartës së
kreditit

Norma e interesit për Kartën e Kreditit është 20% në vit. Interesi përllogaritet në bazë
ditore mbi detyrimin e papaguar, duke filluar nga data e kryerjes së Transaksionit pë-
rkatës dhe deri në datën e shlyerjes së plotë të detyrimit, përveç rasteve kur zbato-
het Periudha e Pagesës pa Interes, sipas kësaj Kontrate.
Çdo ndryshim i mundshëm i normës së interesit do të kryhet vetëm në përputhje me
kushtet kontraktore dhe legjislacionin në fuqi.

Norma efektive e intere-
sit (NEI)
Është totali i kostos së
kartës së kreditit për kli-
entin, e shprehur si për-
qindje vjetore e vlerës
së kredisë së dhënë dhe
e llogaritur në përputhje
me nenin 6 dhe aneksin
nr. 1 të rregullores nr. 59
“Mbi transparencën për
produktet dhe shërbi-
met bankare e financi-
are”.

NEI përfaqëson koston totale të kredisë për konsumatorin, e shprehur si përqindje
vjetore e limitit të përdorur. Ajo përfshin normën e interesit dhe çdo komision apo
shpenzim tjetër të detyrueshëm që konsumatori paguan në lidhje me përdorimin e
Kartës së Kreditit.
Duke qenë se Karta e Kreditit është produkt revolving dhe përdorimi i limitit varet nga
sjellja e konsumatorit, NEI llogaritet mbi bazën e një shembulli përfaqësues, sipas
metodologjisë së përcaktuar në legjislacionin në fuqi.
Shembull ilustrues për përllogaritjen e NEI:
Limiti i Kartës: 1,000,000 LEK
Interesi: 20% në vit
Komisioni vjetor i kartës: 0 LEK
Supozohet përdorimi i plotë i limitit më 01.09.2026, pa transaksione të tjera. Interesi
llogaritet çdo ditë mbi principalin e papaguar, me bazë 365 ditë, faturohet në fund të
muajit dhe paguhet më datë 15 të muajit pasardhës. Nga 15.10.2026 deri më
15.08.2027, Kartëmbajtësi paguan çdo muaj 5% të principalit të papaguar dhe të gji-
thë interesin e faturuar. Më 15.09.2027 shlyen principalin e mbetur dhe të gjithë inte-
resin deri në atë datë. Nuk aplikohen komisione apo penalitete. Në këto kushte, shu-
ma totale për t’u paguar është 1,160,780.45 LEK dhe NEI rezulton rreth 21.76% në vit.

Çdo kosto shtesë që
është e detyrueshme
për përfitimin e kartës së
kreditit
Kosto shtesë të pakthy-
eshme në rastin që apli-
kohen për marrjen e ka-
rtës së kreditit, të tilla si:
komisioni i aplikimit, ko-
misioni i angazhimit, ko-
misioni i disbursimit etj.

Në momentin e aktivizimit të Kartës së Kreditit mund të aplikohet vetëm interesi vje-
tor i kartës, sipas kushteve kontraktore.
Nuk aplikohen komisione disbursimi apo kosto të tjera fillestare, përveç atyre të pa-
rashikuara shprehimisht në kontratë.

Kostot në rastin e page-
save me vonesë
Mungesa e pagesave të
kësteve mund të sjellin
pasoja të rënda për kon-
sumatorin dhe e bëjnë
procesin e mbajtjes së
kredisë më të vështirë.

Në rast se Kartëmbajtësi nuk paguan në kohë Pagesën Minimale Mujore të detyrue-
shme, Banka, përveç normës së interesit, ka të drejtë të aplikojë interes për vonesë
në masën 35% në vit, i llogaritur mbi shumën e Pagesës Minimale të papaguar, për
numrin e ditëve të vonesës.
Përllogaritja e penalitetit për vonesë:
P = K × p × n / 365
Ku:
• P = Totali i Interesit për Vonesë dhe Penalitetit mbi interesa.
• K = Principali dhe interesat e faturuara që mbeten të papaguara nga Pagesa Mini-

male, pa tarifa apo penalitete të mëparshme.
• p = Norma vjetore në formë dhjetore, p.sh. 35% = 0.35.
• n = Numri i ditëve të vonesës, duke filluar nga dita pas Datës së Pagesës.

Në rast pagesash të pjesshme, përllogaritja vijon mbi shumat e mbetura të papagu-
ara, sipas radhës së shlyerjes të përcaktuar në Kontratë.
Shembull: Për 10,500 ALL të papaguara, të përbëra nga 10,000 ALL principal dhe
500 ALL interesa, me 5 ditë vonesë për të dy zërat dhe normë vjetore 35% secili:
P = 10,500 × 0.35 × 5 / 365 = 50.34 ALL
Rezultati rrumbullakoset në dy shifra dhjetore pas mbledhjes së vlerave të parrum-
bullakosura.
Penalitetet dhe interesat për vonesë nuk do të tejkalojnë në asnjë rast 30% të detyri-
mit kontraktor të papaguar, që për këtë qëllim përfshin vetëm principalin dhe intere-
sat e Pagesës Minimale.

Aspekte të tjera të rëndësishme ligjore

E drejta për t’u tërhequr

Kartëmbajtësi ka të drejtë të tërhiqet nga Kontrata e Kartës së Kreditit brenda një pe-
riudhe prej 14 (katërmbëdhjetë) ditësh kalendarike, pa dhënë arsye. Ky afat fillon nga
dita e lidhjes së Kontratës ose nga data kur Kartëmbajtësi merr në dispozicion kush-
tet kontraktuale, nëse kjo e fundit është e mëvonshme.
Për ushtrimin e kësaj të drejte, Kartëmbajtësi duhet të njoftojë Bankën brenda afatit
14-ditor nëpërmjet Mjeteve të Qëndrueshme të Komunikimit për vendimin e tij për t’u
tërhequr nga Kontrata.
Në rast se limiti i Kartës është përdorur, Kartëmbajtësi është i detyruar t’i rikthejë Ba-
nkës:

i. shumën e plotë të përdorur nga limiti i Kartës;
ii. interesin e përllogaritur për periudhën nga data e përdorimit të shumës deri në
datën e shlyerjes; si dhe
iii. çdo shpenzim të arsyeshëm dhe të dokumentuar të krijuar nga Banka ndaj pa-
lëve të treta në lidhje të drejtpërdrejtë me Kontratën.

Me përmbushjen e këtyre detyrimeve, Kontrata konsiderohet e zgjidhur pa penalite-
te të tjera për Kartëmbajtësin.

Shlyerja (pagesa) e de-
tyrimit para afatit

Kartëmbajtësi ka të drejtë të kryejë në çdo kohë shlyerje të pjesshme ose të plotë të
detyrimit të papaguar të Kartës së Kreditit.
Shlyerja e plotë ose e pjesshme mund të kryhet pa penalitete për shlyerje të parako-
hshme.
Në rast të shlyerjes së plotë të detyrimit të papaguar, interesi përllogaritet vetëm deri
në datën e shlyerjes efektive.

Informimi në rast refuzi-
mi

Banka informon aplikuesin pa vonesë dhe pa komisione nëse aplikimi për Kartë Kre-
diti është refuzuar.
Me kërkesë të aplikuesit, Banka vë në dispozicion arsyet mbi të cilat është bazuar
refuzimi, në përputhje me legjislacionin në fuqi.

E drejta e pajisjes me
kopjen e projektkontra-
tës së kredisë

Konsumatori ka të drejtën për t'u pajisur, me kërkesën e tij dhe pa pagesë, me një
kopje të projektkontratës së kredisë. Kjo e drejtë nuk do të zbatohet nëse banka, në
kohën e kërkesës, nuk është e gatshme të vazhdojë me nënshkrimin e kontratës së
kredisë me konsumatorin.

Mënyra e njoftimit, si
dhe mënyra e marrjes së
pëlqimit të konsumato-
rit, në rast ndryshimesh
të kushteve, të cilat sje-
llin pasoja në bazë të ko-
ntratës

Çdo kusht i ndryshuar në kontratë bëhet me amendim kontrate dhe me nënshkrimin
e këtij dokumenti nga të dy palët si Banka dhe klienti. Asnjë ndryshim në kontratë nuk
bëhet pa nënshkrimin në mënyrë elektronike nga palët.

Skema e brendshme e
ankimimit të konsuma-
torit kundrejt bankës

Një ankimim mund të depozitohet përmes kanaleve të mëposhtëm:
• Duke plotësuar formën e dedikuar në faqen zyrtare të Jet Bank https://jet.bank;
• Në aplikacionin mobile Jet.Bank;
• Duke telefonuar Shërbimin e Klientit në +35544507777;
• Duke shkruajtur në adresën e e-mail: info@jet.bank.

Periudha kohore gjatë
së cilës Banka ka detyri-
me që rrjedhin nga infor-
macioni parakontraktor

Ky informacion është i vlefshëm prej datës 01.12.2026

Klienti konfirmon marrjen e informacionit parakontraktor.


